
Sag nr. Sammisaq Bilag. nr. 001 

INFO-01 Karrat Kangerluani qaqqap sisoorsinnaaneranik 

ilisimatitsissut 

Journal nr.  

 

Uteqqiineq: 

 

Karrat Kangerluani qaqqap sisoorsinnaaneranik kommunalbestyrelse Namminersorlutik Oqartussaniit 

paasissutissat nutaat saqqummersimasut toqqammavingalungit ilisimatinneqarpoq. 

 

Suliap saqqummiunnera: 

 

Karrat Kangerluanni sumiiffik sisoorsinnaasoq ulorianarnerpaaq ataatsikkut immamut nakkassappat 

tassaarsuaqarsinnaaneranut najoqqutassiami nutaami takutinneqarpoq. Tassaarsuarmik, mallinik Niaqornani, 

Qaarsuni Uummannamilu 5 meterit tikillugit portussusilinnik pilersitsiviusumik aallartitsisinnaavoq. 

 

Karrat Kangerluanni qaqqaq ulorianartorsiortitsinerpaaq 2017-imi tassaarsuarmik pilersitsisumik, 

Nuugaatsiamik Illorsuarnillu eqquisumik sisoorfiusumit quleriaatip missaanik annertuneruvoq. Qaqqap 

ataatsikkut sisoortoqarnissaa ilimanavinngilaq, kisiannili aamma ajoraluartumik taamaattoqassanngitsoq 

oqaatigineqavissinnaanani. 

Asiaq-p tassaarsuarnut immikkut ilisimasalik Patrick J. Lynett suleqatigalugu GEUS-imit paasisat kingulliit 

tunngavigalugit tassaarsuaqarnissaanut najoqqutassiamik mallillu qarsutsinissaannut nunap assinganik 

suliaqarpoq, bilagini ilanngunneqarput.  

Najoqqutassiami takutinneqarpoq, ajornerpaamik pisoqassappat tassaarsuaq uku missaannik 

portussuseqassasoq: 

 

- Nuugaatsiami 28,4 meterit 

- Illorsuarni 8,7 meterit 

- Niaqornani 3,8 meterit 

- Qaarsuni 4,8 meterit 

- Uummannami 4 meterit  

  

Iluarsiinissamut siunnersuut – sammisanut tunngatillugu nalilersuineq 

Oqartussaasuniit innuttaasunut sumiiffimmiittunut eqqaasitsissutigineqassaaq, imaq tassanngaannaq 

tinerujussuarpat imaluunniit nalinginnaasumit ulinneruppat erngerlutik imaq ungasillillugu qummut 

qimaassasut. 

 

Upalungaarsimanermut Ataatsimiititaliap inassuteqaatai 

Upalungaarsimanermut Ataatsimiititaliami paasissutissat nutaat oqallisigineqarput, aammalu Qaarsunut, 

Niaqornanut Uummannamullu tunngatillugu inassuteqaatinik arlalinnik, Naalakkersuisut malissallugit 

aalajangiiffigisaannik saqqummiussilluni.  

 

Upalungaarsimanermut Ataatsimiititaliap inassutigaa: 

 

- Paasissutissat nutaat tamanut ammasumik saqqummiunneqassasut 

- Sumiiffinni pineqartuni nilliasaatit ajunnginnersut misissorneqassasoq 

- Avannaata Kommuniata upalungaarsimanermut pilersaarutimini tassaarsuaqarsinnaanerata 

eqqarsaatigineqarnissaa qulakkiissagaa  

- Tassaarsuarmik takkuttoqarsinnaaneranut takussutissat nalinginnaasut (immap tinerujussuarnera) 

pillugit innuttaasut eqqaasinneqassasut 

- Mianersornissamik tunngaveqarluni tassaarsuaqarnissaanut najoqqutassiat sukumiinerusut 2021-mi 

marsimi pissarsiarineqarnissaasa tungaanut pigaartuusarallartussanik pilersitsinissaq 

eqqarsaatigineqassasoq 

 

Upalungaarsimanermut Ataatsimiititaliaq naliliivoq, maannarpiaq Uummannami pigaartoqartarnermik 

taamaattumik pilersitsinissaq pisariaqanngitsoq. 

  

Ingerlariaqqinnissaq 

Misissuinerit inerneri maannarpiaq nalorninarput. GEUS-ip Norge-mi immikkut ilisimasallit suleqatigalugit 

naatsorsuinerit misissuinerillu sukumiisut ingerlappaat. Misissuinerit inernerisa taakku 2021-mi marsip 

qaammataata ingerlanerani piareernissaat naatsorsuutigineqarpoq. 

 

Aningaasaqarnermi kingunerisinnaasat: 

 

Niaqornani Qaarsunilu pingaartuutitsinissaq immikkut aningaasartuutaassooq, annertussusissaa 

qatserutaasivimmiit naattorsorneqarpoq kingusinnerusukkullu økonomiudvalg-imut 

saqqummiunneqarumaarpoq. 

 

Inatsisitingut sinaakkutatingullu toqqammaviit 

 

 Inatsisartutlov nr. 14 af 26. maj 2010 om redningsberedskabet i Grønland og om brand- og 

eksplosionsforebyggende foranstaltninger 

 

Suliamik isumaginninneq: 

 

Kommunalbestyrelse 

 

Inassuteqaat: 

 

Allattoqarfiup kommunalbestyrelse-mi ilaasortat paasissutissanik ilisimatinneqarneranut inassutingaa 

 

Paasissutissiineq tusaatissatut tinguneqassasoq 

Ilanngussat: 

 

Bilag 001-01: Karrat 3-mi qaqqami sisoorfiusinnaasut, taakkununngalu atatillugu Illorsuarni 

qarsutsiviusinnaasut nunap assinganut nalunaarsorsimaffiat 

Bilag 001-02: Karrat 3-mi qaqqanik sisoortoqarsinnaanera aammalu Niaqornanut, Qaarsunut 

aamma Uummannamut mallit qaartarnerannut nunap assingi tassunga atasut 

Bilag 001-03: Niaqornani, Qaarsuni Uummannamilu tassaarsuaqarsinnaaneranut paasissutissat nutaat 

Bilag 001-04: Illorsuarni qarsutsiviusinnaasunut nunap assinga - Karrat 3 

Bilag 001-05: Niaqornat qarsutsiviusinnaasunut nunap assinga - Karrat 3 

Bilag 001-06: Qaarsut qarsutsiviusinnaasunut nunap assinga - Karrat 3 

Bilag 001-07: Uummannaq qarsutsiviusinnaasunut nunap assinga - Karrat 3 

Bilag 001-08: Upalungaarsimanermut Ataatsimiititaliap ataatsimiinnera 

 

 

Aalajangiineq: 

 

Inassuteqaat akuerineqarpoq. 

 


